
IL-HAJJA KKONSAGRATA FORCINA GHALL-FAMILJI

[lum ukoll il-Mulej ghadu jsejjah lejh lil dawk li jrid (Mk 3:13). Is-sejhat tieghu huma varji.
Peress li geghdin fis-Sena ddedikata lill-Hajja Kkonsagrata u ftit gimghat ilu kellna s-Sinodu
tal-Isqfijiet dwar il-Familja, nixtieq nagsam maghkom ftit hsibijiet dwar dawn iz-zewg sejhat
kbar: il-hajja kkonsagrata u 1-hajja taz-zwieg u 1-familja.

Hemm rabta bejn dawn iz-zewg sejhat. It-tnejn huma toroq li jdahhlu lill-bniedem fil-qalba
tal-misteru ta’ Alla. Huma zewg stejjer interessanti li jkellmuna dwar “il-patt” li Alla waqqaf
maghna l-bnedmin permezz ta’ Kristu. It-tnejn huma “parabbola” li tirrakkonta 1-gmiel tal-
Imhabba (Gesu Kristu), ghax kemm il-persuni kkonsagrati u kemm il-mizzewgin Insara huma
msejhin biex jaghmlu esperjenza tal-imhabba infinita ta’ Alla li dehret fi Kristu. Iz-zewg
vokazzjonijiet inebbhuna kif nistghu nirreciprokaw din l-imhabba ta’ Alla ghalina permezz
ta’ nisga ta’ relazzjonijiet u hajja moghtija ghall-ohrajn. Fuq kollox, it-tnejn huma sinjal
gawwi biex jghinna nifhmu r-rabta sponsali li hemm bejn Kristu u 1-Knisja. Fil-fatt, San
Pawl jghid li 1-imhabba bejn il-mizzewgin hija xbieha tal-imhabba bejn Kristu u 1-Knisja
(Efes 5:21-33). Anki l-hajja kkonsagrata ghandha din id-dimensjoni ta’ gherusija ma’ Gesti 1-
Gharus. Fuq il-mudell tal-Knisja, gharusa li ma tghaddix minghajr 1-“Gharus” li hu Kristu,
il-persuni kkonsagrati jghixu biss ghall-Mulej — jitwahhdu mieghu ghal dejjem. “F’din id-
dimensjoni ta’ gherusija li hi ewlenija f’kull hajja kkonsagrata, il-mara qisha tara l-identita
propja taghha fl-ghaqda taghha mal-Mulej” (Vita consecrata, 34).

Fid-dawl ta’ dan kollu, minn qalbi nheggeg lill-Knisja lokali biex tghozz hafna l-hajja
wahda mid-diversi forom tal-hajja kkonsagrata), u meta haga tindara, ma tibgax tigi
apprezzata! Nappella wkoll lilkom, persuni kkonsagrati, ghax langas intom ma intom
mehlusa mit-tentazzjoni li tidraw fil-vokazzjoni taghkom u ghalhekk titilfu 1-hegga tas-sejha
u l-karizma taghkom. Imma llum nixtieq naghmel appell lill-istituti ta’ hajja kkonsagrata
biex jghinuna nsahhu u nqaddsu I-familji taghna. Din il-htiega ssemmiet kemm-il darba fl-
awla tas-Sinodu li ghadda. Qed naghmel dan l-appell ghaliex il-hajja kkonsagrata hija “nar”
li jgabbad diversi hgejjeg imma fuq kollox ghandu I-hila jgabbad il-glub. U ahna nafu kemm
fl-istorja tal-imhabba tal-mizzewgin u tal-familji taghna f’xi wagqtiet ikun hemm bzonn minn
dan ix-xrar tan-nar tal-hajja kkonsagrata biex jerga’ jgabbad il-fukular tal-familja. Ghax il-
familja wkoll hija huggiega tagbad, imma gie li jqum rih riefnu jitfi dan in-nar. Ghax meta
dan in-nar tal-imhabba bejn il-mizzewgin jibda jnin, imbaghad jibdew ifaqgqghu s-sajjetti.

Imma hemm raguni ohra ghax ged nitlobkom bil-hniena biex bil-prezenza taghkom intom
tghinuna nwieznu I-familji fil-mixja taghhom. Ghax intom, bis-sejha u d-don li takom Alla,
intom ghalina memorja hajja tal-prezenza u tal-azzjoni ta’ Kristu. Dan huwa li ghandha
bzonn il-familja: 1i tiddakkar minn din il-memorja ta’ Kristu li huwa prezenti fostna u 1-
azzjoni tieghu hija attiva. Ghandna bzonn min ifakkarna li Gesu ged maghna u ghadu
jaghmel maghna dak kollu li hu ghamel mal-bnedmin meta kien fostna. Meta tqis li I-
vokazzjoni taghkom bhala kkonsagrati taf il-bidu taghha f’dik 1-esperjenza personali li intom
kellkom ta’ Gest, kunu intom li tikkomunikawlna 1-qawwa fejjieda ta’ Kristu. Intom gbadtu
t-triq tal-hajja kkonsagrata ghax fugkom strahet il-harsa helwa ta’ Kristu. Intom



tipperseveraw fis-sejha taghhom jekk tirreciprokaw din il-harsa billi tiffissaw harsitkom fuqu.
Dan hu s-sigriet tal-hajja kkonsagrata! B’ghajnejkom f’ta’ xulxin intom tibdew taraw bil-
harsa ta’ Kristu. Ghinu lill-Knisja biex hi wkoll tikseb il-harsa ta’ Kristu biex tkun tista’
tagra l-grajjiet 1i jsehhu madwarha bl-ghajnejn ta’ Kristu, inkluzi 1-grajjiet tal-familja. II-
familji taghna jehtiegu din il-harsa kollha moghdrija. Irridu nghinuhom jikbru fil-
konvinzjoni li Kristu, permezz tal-Knisja, gatt ma ser jeghja jindukrahom bil-harsa tieghu,
anki jekk l-istorja taghhom hija wahda kerha jew mahmuga. Iva, Kristu ghandu ghal galbu I-
istorja ta’ kull persuna u kull familja — sew dawk tajbin u sew dawk ingas tajbin. Ahna bhala
Knisja ghandna bzonn niksbu din il-harsa ta’ Gest u nharsu lejn l-esperjenza tal-imhabba li
ged jaghmel il-bniedem, bl-istess kura, imhabba u attenzjoni li kien juri Gest.

It-tradizzjoni tal-istituti tal-hajja kkonsagrata, partikularment dik tal-istituti religjuzi, hija
mmarkata bl-attenzjoni tal-persuni kkonsagrati lejn il-fogra. Ma hawn ebda istitut ta’ hajja
kkonsagrata li ma ghandux ghal galbu lil dawk li, ghax huma feruti, ged jghixu fil-genb tas-
socjeta. Fost dawn hemm ghadd ta’ familji. Illum ghandna familji li huma fogra mhux biss
materjalment, imma wkoll fl-affettivita, fir-relazzjonijiet ta’ bejniethom u fil-hajja spiritwali
taghhom. Il-karba kiebja ta’ dawn tasal f’widnejn ir-raghajja. Meta wiehed iqis li dawn it-
tallaba ta’ zmienna qed ihabbtu fuq il-bibien tal-knejjes u I-kunventi taghna, ma jistax ikun li
I-komunita ekklezjali ma taghmilx 1-ghazla favur il-fqir, ghax jekk il-bieb taghna jibga’
maghluq ghalihom, Alla jaf jifthilhom berah il-bieb tieghu. Ghalhekk nezortakom, persuni
kkonsagrati, tghinu lill-komunita Nisranija tilga’ lil dawn il-familji foqra, jigifieri lil dawk li
l-imhabba taghhom sfat feruta, dawk li hajjithom inbidlet f’tragedja, dawk li ghamlu zball u
llum huma soghbiena imma jinsabu f’qaghda irreversibbli. Meta nakkumpanjaw u nghinu lil
dawn il-persuni u koppji, ahna noffrulhom il-wens ta’ Alla, nghinuhom jaghmlu 1l-qalb u
jissuktaw ifittxu s-sewwa ta’ Alla.

Sa miz-zminijiet imbieghda tal-monakizmu, wahda mir-regoli tad-deheb tal-hajja
kkonsagrata kienet u ghadha d-direzzjoni spiritwali. Permezz ta’ din 1-ghajnuna, il-bniedem
ta’ Alla jgharbel xi jkun ged jigri f’qalbu u jfittex jaghzel bejn dak li jkun tassew gej minn
Alla u dak li jkun gej minnu nnifsu. Bl-ghajnuna tad-direttur jew direttrici spiritwali, hu
jipprova jifhem il-konsolazzjonijiet u d-deluzjonijiet li jkollu f’qalbu u jifforma l-kuxjenza
tieghu. Imma d-direzzjoni spiritwali mhix riservata biss ghall-persuni kkonsagrati; kemm
jiswa kieku ahna s-sacerdoti u I-laj¢i nfittxu dan l-akkumpanjament spiritwali!

Ghalhekk, meta nikkunsidra li intom, persuni kkonsagrati, intom imharrga f’din l-arti tal-
akkumpanjament, illum nixtieq nitlobkom tkunu dawk li toffru dan is-servizz tad-direzzjoni
spiritwali, iktar u iktar quddiem certi impenji mhux hfief li s-Sinodu qged jaghti lill-Knisja.
Fil-fatt is-Sinodu jghid 1i llum il-familja ghandha bzonn tal-akkumpanjament u d-
dixxerniment.

Il-familja Nisranija li sincerament tixtieq li taghmel il-wisa’ fi hdanha biex is-salvazzjoni ta’
Alla tidhol toqghod ghandha, ma tistax ma tistagsix xi jrid Alla minnha u ma tivverifikax
jekk hix ged tghix skont il-qalb ta’ Alla. Jekk dan jghodd ghal kull familja, jghodd b’mod
partikulari ghal min 1-ghazliet tieghu fihom infushom huma f’kuntrast mal-progett ta’ Alla
ghall-familja. Din id-direzzjoni spiritwali ma nircevuhiex b’mod kollettiv, imma kull kaz
ghalih.

Lil dawk il-koppji li l-esperjenza taghhom mhix wahda lineari, ghax xi haga tkun marret
zmer¢ fl-ewwel Zwieg, imma fl-istess waqt sin¢erament jixtiequ jimxu mill-qrib wara Gest,
is-Sinodu qed joffrilhom I-ghajnuna: 1-akkumpanjament biex jaghmlu dixxerniment. Dan



mhux ezercizzju suq u mexxi u langas ma jsir f’laqgha ta’ darba; imma huwa impenn serju li
jiehu z-zmien. Hawnhekk qged nirfsu fuq art qaddisa, ghax qed nitkellmu dwar hwejjeg li
ghandhom x’jagsmu kemm ma’ Alla u kemm mal-kuxjenza. Min ser jghinna naghmlu din il-
mixja? Mill-gdid indur fugkom, persuni kkonsagrati: peress li intom imharrgin fid-
dixxerniment tal-Ispirtu u intom nies ta’ talb (ghax dan l-ezerc¢izzju isir f’kuntest ta’ talb),
nitlobkom tkunu fost dawk li joffru din l-ghajnuna. Ifthu l-bibien tad-djar taghkom biex
dawk li jixtiequ jkunu inseriti fil-komunita u ma jibqghux maqtughin minnha, bl-
akkumpanjament u d-direzzjoni spiritwali jaslu biex, jekk ikun hemm bzZonn, jindmu mill-
izbalji i jkunu ghamlu, jirriparaw il-hsara u jimpenjaw ruhhom quddiem Alla li ser jaghmlu
hilithom biex jghixu ta’ Nsara tajbin.

Dan kollu juri r-rabta li hemm bejn dawn iz-zewg doni kbar: il-hajja kkonsagrata u I-hajja
taz-zwieg u l-familja. Nitolbu lill-Madonna Ta’ Pinu biex il-hajja kkonsagrata ma tigix
nieqsa minn fostna — dan ifisser li hemm bzonn li 1-familji taghna jservu bhala mixtla ghal
aktar vokazzjonijiet. Meta ninvestu fil-hajja kkonsagrata indirettament inkunu nipprovdu
forc¢ina lill-familja. Fil-fatt mill-hajja kkonsagrata nitghallmu l-logika evangelika tal-ghotja,
tal-fraternita, tal-accettazzjoni fid-diversita, tal-imhabba reciproka u tal-komunjoni — kollha
kwalitajiet li jzejnu u jsahhu I-hajja taz-zwieg u 1-familja.



